
CONVERTERSE EN ESCRITORA 
 
Esta é unha primeira novela, una primeira novela serodia, que chega cando 
xa vai fóra a mocidade. Este libro está escrito  mentres os nenos, os meus 
nenos, durmían. Desde que teño uso de razón quixen ser escritora e tardei 
moito, tanto que crin que ese desexo ía apodrecerme dentro.  
 
Quixen probarme por fin na escritura de ficción, liberarme das trabas da 
exexese, do saber institucional ao que estaba afeita na escritura da crítica e 
do ensaio, e deixei, por primeira vez, que a escritura fose algo libre e 
gozoso, un discurso non vicario. 
 
 
    
Cardume 
 
Cardume, banco de peixes, é un álbum de recordos novelados, un libro feito 
de memoria e de reescritura da memoria.  Combinando información e 
invención, a novela pretende establecer unha autobiografía a través da 
reconstrución de personaxes aos que só se coñece por medio dos relatos 
familiares.  Trátase da busca de sentido á propia vida a través da 
recuperación dos fantasmas  do pasado; e tamén da historia da transmisión 
da memoria dos vellos aos novos, da relación desesperada e urxente entre a 
vellez e a mocidade. 


